
ᐆᒪᔪᓕᕆᓂᕐᒧᑦ ᐱᖁᔭᑦ 
 
ᒥᓂᔅᑕ, ᒪᓕᓪᓗᓂ ᓈᒻᒪᒋᔭᐅᓯᒪᔪᒥᒃ ᐃᓱᒪᓕᐅᕈᑎᒋᓯᒪᔭᖓᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᑎᑎᕋᖅᓯᒪᔪᓂ 
120, 121 ᐊᒻᒪᓗ  xx ᐃᓗᐊᓂ ᐆᒪᔪᓕᕆᓂᕐᒧᑦ ᐱᖁᔭᑦ ᐊᒻᒪᓗ ᐊᓯᖏᓪᓗ ᐱᔪᓐᓇᖅᑎᑕᐅᕕᓐᓄᑦ, ᑎᓕᓯᔾᔪᑎᓕᐅᖅᐳᖅ 

ᐃᒫᒃ:  
 
 

ᓇᓄᖅᑕᐅᒍᓐᓇᖅᑐᓕᒫᓄᑦ ᑎᓕᓯᔾᔪᑎ  
 
ᐅᖃᐅᓰᑦ: 
• ᑕᒪᒃᑯᐊ ᓇᓄᑕᖃᕝᕕᐅᔪᑦ ᒪᓕᑦᑎᐊᕐᒪᑕ ᓇᓄᖅᑕᖃᕐᓂᖓᓂᒃ ᐊᒻᒪᓗ ᐊᒥᓲᓂᖏᓐᓂᒃ, ᐃᓕᔭᐅᓯᒪᔪᑦ ᑎᓕᓯᔾᔪᑎᒥ 

ᑕᕝᕙᓂ.  
• ᑕᐃᒪᐃᒻᒪᑦ ᐋᖅᑭᒃᓯᔪᖃᕆᐊᖃᖏᑦᑐᖅ ᑖᒃᑯᐊ ᓇᔪᒐᐅᔪᑦ ᐊᓯᐊᑎᒍᑦ.   
 
1. ᑕᕝᕙᓂ ᑎᓕᓯᔾᔪᑎᒥ, 
 
"ᐊᐅᔪᐃᑦᑐᖅ ᒥᕐᖑᐃᓯᖅᕕᒃ" ᑐᑭᖃᑦᑐᖅ ᓄᓇᓕᒫᖅ ᓄᓇᕗᒻᒥ ᓴᓂᖅᕙᒃᑕᐅᓯᒪᔪᖅ ᓇᒻᒪᓕᖅᓱᐃᓂᒃᑯᑦ SOR/76-256 
ᐃᐳᕈᖑᑎᓪᓗᒍ 9, 1976 ᑲᓇᑕᒥ ᒥᕐᖑᐃᓯᖅᕕᐅᓂᐊᕐᒪᑦ ᐊᒻᒪᓗ ᐱᓗᐊᖅᑐᒥᓪᓗ ᓇᓗᓇᐃᖅᑕᐅᓯᒪᓪᓗᓂ ᐅᕙᓂ ᐃᓚᖓ II 
ᐃᓗᐊᓂ ᒪᓕᒐᒃᓴᖅ V ᐱᖁᔭᐅᑉ ᐋᖅᑭᒋᐊᖅᑕᐅᓂᖅ ᒥᕐᖑᐃᓯᖅᕕᐅᑉ ᐱᖁᔭᖓᓂᒃ, S.C. 1974,c.11; (réserve  de  parc  
national  Auyuittuq) 
 
"ᖁᑦᑎᓂᖅᐹᒥ ᒥᕐᖑᐃᓯᖅᕕᒃ " ᑐᑭᖃᑦᑐᖅ ᑎᓂᓐᓂᐅᔪᑦ ᐊᒻᒪᓗ ᓄᓇᐃᑦ ᓴᓂᖅᕙᒃᑕᐅᓯᒪᔪᑦ ᒥᕐᖑᐃᓯᖅᕕᐅᓂᐊᕐᓗᑎᒃ 
ᐊᐅᓱᐃᑦᑐᒥ ᓄᓇᕗᒻᒥ ᐊᒻᒪᓗ ᐱᓗᐊᖅᑐᒥᓪᓗ ᓇᓗᓇᐃᖅᑕᐅᓯᒪᔪᖅ ᐅᕙᓂ ᒪᓕᒐᒃᓴᖅ III ᑕᕝᕙᓂ ᒥᕐᖑᐃᓯᖅᕕᐅᑉ 
ᐱᖁᔭᖏᑦ, S.C. 1988,c.48. (réserve de parc national de l’île d’Ellesmere) 
 
"ᑐᒃᑐᓕᐊᖅᕕᐅᑉ ᓇᖅᓴᖓ ᐆᒪᔪᖃᕝᕕᒃ " ᑐᑭᖃᑦᑐᖅ ᓄᓇᓕᒫᖓ ᓄᓇᕗᒻᒥ ᓴᓂᖅᕙᒃᑕᐅᓯᒪᔪᖅ ᐆᒪᔪᖃᕝᕕᐅᓂᐊᕐᓗᓂ 
ᐊᒻᒪᓗ ᐱᓗᐊᖅᑐᒥᓪᓗ ᓇᓗᓇᐃᖅᑕᐅᓯᒪᓪᓗᓂ ᐅᕙᓂ ᐆᒪᔪᖃᕝᕕᐅᔪᓄᑦ ᒪᓕᒐᕋᓛᑦ, C.R.C. 1978,c.1609. (réserve 
nationale de faune de Polar Bear Pass) 
 
2.  ᑖᓐᓇ ᑎᓕᓯᔾᔪᑎᓕᐊᖑᔪᖅ ᒪᓕᒃᑐᑎᒃ ᐊᑦᑕᓇᖅᓯᔪᖃᓚᐅᖏᓐᓂᖓᓂᒃ ᑐᓐᖓᕕᒻᒥᒃ ᑐᓐᖓᕕᖃᑦᑐᓂ ᐊᒻᒪᓗ 
ᐱᐅᓂᖅᐹᖓ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᐅᔨᓴᕐᓂᕐᒧᑦ ᖃᐅᔨᒪᓂᖅ ᐊᑐᐃᓐᓇᐅᓚᐅᖅᑐᖅ ᑕᐃᑲᓂ ᑖᓐᓇ 
ᑎᓕᓯᔾᔪᑎᓕᐊᖑᑎᓪᓗᒍ.  
 
3. (1) ᐅᓄᕐᓂᕆᔭᖏᑦ ᐊᖑᓇᓱᒃᑕᐅᒍᓐᓇᖅᑐᑦ ᐊᒻᒪᓗ ᓂᕿᒃᓴᖅᓯᐊᖑᔭᕆᐊᓖᑦ ᓇᓄᐃᑦ ᐋᖅᑭᒃᑕᐅᓯᒪᔪᑦ ᐅᕙᓂ 
ᒪᓕᒐᒃᓴᖅ 1-ᒥ.  
 
 (2) ᒪᓕᓪᓗᒍ ᑖᓐᓇ ᑎᑎᕋᖅᓯᒪᔪᖅ, ᐅᓄᕐᓂᕆᔭᖏᓐᓄᑦ ᐊᖑᓇᓱᒃᑕᐅᒍᓐᓇᖅᑐᑦ ᓇᓄᐃᑦ ᓇᓗᓇᐃᖅᑕᐅᖃᑦᑕᖅᑐᖅ 
ᐊᕐᕌᒍᑕᒫᑦ. 
 
 (3) ᐅᓄᕐᓂᕆᔭᖏᑦ ᐊᖑᓇᓱᒃᑕᐅᒍᓐᓇᖅᑐᑦ ᓇᓄᐃᑦ - 4 ᓇᓗᓇᐃᖅᑕᐅᓯᒪᔪᖅ ᑐᓐᖓᕕᖃᑦᑐᓂ ᐊᕐᕌᒎᒥᒃ 
ᐊᓪᓗᐃᑕᖅᑐᓂ.  
 
ᐅᖃᐅᓯᖅ:  

• ᑕᐃᒪᓕ ᑐᑭᖃᑉᐸ ᑖᒃᑯᐊ ᐅᓄᕐᓂᕆᔭᖏᓐᓄᑦ ᐊᖑᓇᓱᒃᑕᐅᒍᓐᓇᖅᑐᑦ ᓯᐊᒻᒪᖅᑕᐅᓯᒪᓗᑎᒃ ᐊᕐᕌᒎᓐᓄᑦ ᒪᕐᕉᓐᓄᑦ? 
ᐊᑐᖅᑕᐅᒍᓐᓇᓂᐊᕐᒪᑦ ᐊᑕᐅᓯᕐᒧᑦ ᐊᕐᕌᒍᒧᑦ ᐊᑉᐹᓂ ᐊᕐᕌᒎᑉ ᐱᑕᖃᖏᓪᓗᓂ? ᑕᐃᒪᐃᑉᐸᑦ, 
ᐊᕕᑐᐃᓐᓇᕐᓗᒍᓕᑭᐊᖅ ᒪᕐᕉᓕᓗᒍ ᐊᒻᒪᓗ ᐊᕐᕌᒍᑕᒫᒧᑦ ᐋᖅᑭᒃᓯᒪᓕᕐᓗᒍ? 

• ᐅᕝᕙᓘᓐᓃᑦ ᑐᑭᖃᑉᐸ ᐊᕐᕌᒎᑉ ᐊᐃᑉᐹᓂ ᓇᓐᓄᒐᓱᒃᑐᖃᖏᓪᓗᓂ? ᑕᐃᒪᐃᑉᐸᑦ, ᓇᓪᓕᐊᓪᓕ ᐊᕐᕌᒍᒥ 
ᐱᒋᐊᕐᕋᔭᕐᒪᑕ?  

 

 (4) ᑐᓂᔭᐅᓂᐅᔪᑦ ᐅᓄᕐᓂᕆᔭᖏᓐᓄᑦ ᐊᖑᓇᓱᒃᑕᐅᒍᓐᓇᖅᑐᑦ ᐆᒪᔪᓐᓂᐊᕐᑎᒃᑯᑦ ᒥᑭᒋᐊᕐᓂᐊᑎᒃᑯᓪᓗ 
ᑲᑎᒪᔨᖏᓐᓄᑦ ᐊᖑᓇᓱᒃᑕᐅᓯᒪᖏᑦᑐᓄᑦ ᐊᕐᕌᒍᒥ ᐃᓚᓕᐅᔾᔭᐅᒍᓐᓇᖅᑐᑦ ᐅᓄᕐᓂᕆᔭᖏᓐᓄᑦ ᐊᖑᓇᓱᒃᑕᐅᒍᓐᓇᖅᑐᑦ 
ᑐᓂᔭᐅᓯᒪᔪᑦ ᐆᒪᔪᓐᓂᐊᑎᒃᑯᑦ ᒥᑭᒋᐊᕐᓂᐊᑎᒃᑯᓪᓗ ᑲᑎᒪᔨᖏᓐᓄᑦ ᑭᖑᓂᐊᒍᑦ ᐊᕐᕌᒍᒥ ᑭᓯᐊᓂ ᖃᐅᔨᓴᕐᓂᖃᕇᖅᐸᑕ 
ᓇᓄᐃᑦ ᐊᒥᓲᓂᖏᓐᓂᒃ.   
 

ᐅᖃᐅᓰᑦ:  
• ᑖᓐᓇ ᒪᓕᒃᑕᐅᖁᔭᐅᔪᖅ (ᓇᓕᐊᓐᓅᖓᒍᓐᓇᖅᑐᖅ ᑰᑕᖃᑦᑎᑦᑎᓂᖅ) ᑐᕌᖓᕙ ᐅᓄᕐᓂᕆᔭᖏᓐᓄᑦ 

ᐊᖑᓇᓱᒃᑕᐅᒍᓐᓇᖅᑐᑦ ᐆᒪᔪᓕᒫᓄᑦ ᐅᕝᕙᓘᓐᓃᑦ ᓇᓄᐃᓐᓇᕐᓄᑦ?  
• ᑖᓐᓇ ᐃᓚᒋᐊᖅᓯᖃᑦᑕᕐᓂᖅ ᐊᐅᓚᑦᑎᓂᒃᑰᖓᒻᒥᔪᖅ ᐋᖅᑭᒃᓯᓂᐊᖅᑎᓪᓗᒋᑦ ᐊᕐᕌᒍᑕᒫᑦ ᐅᓄᕐᓂᕆᔭᖏᓐᓂᒃ 

ᐊᖑᓇᓱᒃᑕᐅᒍᓐᓇᖅᑐᑦ? ᑕᐃᒪᐃᑉᐸᑦ, ᒪᓕᒐᓕᐅᕆᐊᖃᖏᑕᕗᑦ.  
• ᓇᒧᑦ ᑎᑭᐅᑎᓯᒪᒍᓐᓇᖅᑲ ᐃᓚᒋᐊᖅᓯᖃᑦᑕᕐᓂᖅ? ᑕᐃᑯᖓ ᑭᖑᓪᓕᕐᒧᑦ ᐊᒥᓲᓂᖏᓐᓂᒃ ᖃᐅᔨᓴᕐᓂᐅᔪᒧᑦ?  
• ᐃᓱᒪᕗᖓ ᑖᒃᑯᐊ ᐆᒪᔪᓐᓂᐊᑎᒃᑯᑦ ᒥᑭᒋᐊᕐᓂᐊᑎᒃᑯᑦ ᑲᑎᒪᔨᖏᑦ ᑲᒪᒋᔭᖃᕈᓐᓇᕆᐊᖏᓐᓂᒃ ᓄᓇᓕᓐᓂ 

ᑐᓂᔭᐅᖃᑦᑕᖅᑐᓂᒃ ᐊᒻᒪᓗ ᐊᕕᑦᑐᖅᓯᒪᔪᓂ ᐆᒪᔪᓕᕆᔩᑦ ᑲᒪᒋᔭᖃᕈᓐᓇᕐᓗᑎᒃ ᐊᕕᑦᑐᖅᓯᒪᔪᓂ ᑐᓂᔭᐅᔪᓄᑦ.   
 

 (5) ᐅᓄᕐᓂᖏᑦ ᓇᓐᓄᒃᑕᐅᓯᒪᔪᑦ ᐅᕝᕙᓘᓐᓃᑦ ᐃᓱᒪᒋᔭᐅᓯᒪᔪᑦ ᓇᓐᓄᒃᑕᒥᓂᐅᒋᐊᖏᓐᓂᒃ ᐊᕐᕌᒍᒥ 
ᐅᖓᑕᐅᔾᔨᑎᓪᓗᒋᑦ ᐊᖑᓇᓱᒃᑕᐅᒍᓐᓇᖅᑐᓂᒃ ᑐᓂᔭᐅᓯᒪᔪᑦ ᐆᒪᔪᓕᕆᔨᒃᑯᑦ ᒥᑭᒋᐊᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᑕᒪᑐᒧᐊ 
ᐊᕐᕌᒍᒧᑦ, ᐃᓚᓕᐅᑎᔭᐅᓚᐅᖅᑎᓪᓗᒋᑦ ᐊᑐᖅᑕᐅᓂᑰᖏᑦᑐᑦ ᐅᕝᕙᓘᓐᓃᑦ ᐊᑐᓗᐊᕐᓂᑯᓄᑦ, ᐅᓄᕐᓂᕆᔭᖏᓐᓄᑦ 
ᐊᖑᓇᓱᒃᑕᐅᒍᓐᓇᖅᑐᑦ ᐊᑐᐃᓐᓇᐅᔪᑦ ᐆᒪᔪᓐᓂᐊᑎᒃᑯᓐᓄᑦ ᐊᕐᕌᒎᓂᐊᖅᑐᒥ ᖃᑦᑏᓐᓇᕈᕆᐊᖅᑕᐅᔭᕆᐊᓖᑦ 
ᐅᖓᑕᐅᔾᔨᔾᔪᑕᐅᓚᐅᖅᑐᑦ ᐊᑦᔨᔾᓗᐊᖓᓂᒃ.   
 
ᐅᖃᐅᓰᑦ:  
• ᑐᑭᓯᔪᖓ ᐅᓄᕐᓂᕆᔭᖏᓐᓄᑦ ᐊᖑᓇᓱᒃᑕᐅᒍᓐᓇᖅᑐᑦ ᐅᖓᑕᐅᔾᔭᐅᒍᓐᓇᖅᑐᑦ ᐊᕐᕌᒍᒥ ᐊᒻᒪᓗ ᑐᓂᔭᐅᓯᒪᔪᑦ 

ᐅᓄᕐᓂᕆᔭᖏᑦ ᓯᕗᓂᒃᓴᒥ ᐊᑐᖅᑕᐅᒍᓐᓇᕆᓪᓗᑎᒃ ᐅᓪᓗᒥᐅᔪᖅ. ᖃᓄᕐᓕ ᑕᒪᓐᓇ ᐋᖅᑭᒃᓯᒪᓂᐊᕐᒪᑦ? 
ᐅᓄᕐᓂᕆᔭᖏᑦ ᐊᖑᓇᓱᒃᑕᐅᒍᓐᓇᖅᑐᑦ 90-ᐅᑉᐸᑕ, ᐊᕕᑦᑐᖅᑕᐅᓯᒪᓗᑎᒃ 60 ᐊᖑᑎᓪᓗᐃᑦ ᐊᒻᒪᓗ 30 
ᐊᕐᓇᕐᓗᐃᑦ. ᓄᓇᓖᑦ ᑐᓂᓯᒍᓐᓇᓲᖑᒻᒪᑕ 90-ᓂᑦ ᓂᕕᖓᑖᓂᒃ. ᓇᐅᒃᑯᑎᒍᓪᓕ ᐱᔪᓐᓇᖅᑎᑕᐅᓗᓂ 
ᑐᖁᑦᑎᒍᓐᓇᖅᑲ 91-ᒋᔭᖓᓂᒃ ᓇᓄᕐᒥᒃ? ᐆᒪᔪᓕᕆᔨ ᑕᑯᒍᓂ ᐊᖑᓇᓱᒃᑎᒥᒃ 91-ᒋᔭᖓᓂᒃ ᓇᓐᓄᑐᒥᓂᐅᓗᓂ 
ᐊᒻᒪᓗ ᐊᐱᕆᓕᕐᓗᓂᐅᒃ ᑕᑯᔪᒪᓗᓂ ᓂᕕᖓᑖᒥᒃ. ᑭᓯᐊᓂᓗ ᐱᑕᖃᖏᑦᑐᖅ. ᑕᐃᒪᓖ ᐊᖑᓇᓱᒃᑎᐅᔪᖅ 
ᐃᓱᒪᒋᔭᐅᓂᐊᕐᓕᖅᑲ ᓯᖁᒥᑦᑎᒋᐊᖓᓂᒃ ᐱᖁᔭᓂᒃ ᐅᕝᕙᓘᓐᓃᑦ ᑕᐃᓐᓇ ᐊᖑᓇᓱᒃᑎ ᐅᖃᑐᐃᓐᓇᕐᓗᓂ, 
“ᐊᑐᕈᒪᓂᕋᓪᓗᓂ ᐃᓚᖏᓐᓂᒃ ᑐᓂᔭᐅᓛᖅᑐᑦ ᐆᒪᔪᓐᓂᐊᑎᒃᑯᓐᓄᑦ ᓄᓇᓕᓐᓂ ᐊᕐᕌᒎᓂᐊᖅᑐᒧᑦ”? ᑕᐃᒪᓕ 
ᐊᖑᓇᓱᒃᑎ ᑐᓂᔭᐅᓂᖏᒃᑲᓗᐊᖅᐸᑦ ᓂᕕᖓᑖᒥᒃ ᐊᕐᕌᒍᓂᐊᖅᑐᒧᑦ? ᑖᒃᑯᐊᓕᑭᐊᖅ ᐆᒪᔪᓐᓂᐊᑎᒃᑯᑦ 
ᐊᑐᕋᔭᓚᐅᖅᐸᑕ ᐃᓗᓇᖏᓐᓂᒃ ᐊᖑᓇᓱᒍᔾᔭᐅᖃᑦᑕᖅᑐᓄᑦ?   

 

4. (1) ᓇᓄᐃᑦ ᐅᕝᕙᓘᓐᓃᑦ ᐊᒥᓲᓂᖏᑦ ᓇᓄᐃᑦ ᐃᓕᑕᕆᔭᐅᓯᒪᔪᑦ ᓄᓇᕗᒻᒥ ᐋᖅᑭᒃᑕᐅᓯᒪᕗᑦ ᒪᓕᒐᒃᓴᖅ 2-ᒥ.  
 
 (2) ᓇᓄᖅ ᑕᑯᔭᐅᔪᖅ ᐃᓗᐊᓂ 30 ᑮᓛᒥᑕ ᑭᓪᓕᒋᔭᖓᓂ ᓇᓄᖅᑕᖃᑦᑑᑉ ᐅᕝᕙᓘᓐᓃᑦ ᐊᒥᓲᔪᑦ 
ᐃᓱᒪᒋᔭᐅᒐᔭᖅᑐᑦ ᑕᐃᑲᖔᕆᐊᖏᓐᓂᒃ ᓇᓄᐃᑦ ᐅᕝᕙᓘᓐᓃᑦ ᐊᒥᓲᔪᓂᒃ ᑕᑯᔭᐅᕕᒋᔭᖓᓂᒃ ᐅᕝᕙᓘᓐᓃᑦ 
ᑭᓪᓕᖓᓃᕝᕕᒋᔭᖓᓂᒃ, ᑭᓯᐊᓂᓕ ᐅᑯᓄᖓ ᓇᓄᖅ - 1, ᓇᓄᖅ - 4 ᐅᕝᕙᓘᓐᓃᑦ ᓇᓄᖅ - 7. 
 

ᐅᖃᐅᓰᑦ:  

ᖃᓄᕐᓕ ᑖᓐᓇ 30 ᑮᓛᒥᑕ ᒪᓕᒋᐊᓕᒃ ᐊᑐᕈᓐᓇᓂᐊᕐᒪᑦ ᐃᓗᐊᓂ ᐅᓄᕐᓂᕆᔭᖏᑕ ᐊᖑᓇᓱᒃᑕᐅᒍᓐᓇᖅᑐᐃᑦ? ᑖᓐᓇ ᓄᑖᖅ 
ᒪᓕᒋᐊᓕᒃ ᐱᕕᖃᑦᑎᑎᖏᒻᒪᑦ ᐊᐅᓛᖅᓯᓂᕐᒥᒃ ᑰᑕᓂᒃ ᑕᐃᑲᖓᑦ ᓇᓄᕐᓂᒃ ᐅᕝᕙᓘᓐᓃᑦ ᐊᒥᓲᓂᖏᓐᓂᒃ ᐊᓯᐊᓄᑦ.  
• ᐱᑕᖃᕆᐊᖃᑉᐸ?  
 

ᒪᓕᒋᐊᓖᑦ ᓈᓴᐃᓂᕐᒧᑦ ᐅᓄᕐᓂᕆᔭᖏᓐᓄᑦ ᐊᖑᓇᓱᒃᑕᐅᒍᓐᓇᖅᑐᑦ ᓇᓄᐃᑦ 
 
5. (1) ᑖᓐᓇ ᑎᑎᕋᖅᓯᒪᔪᖅ ᑐᕌᖓᔪᖅ ᓈᓴᖅᑕᐅᓂᖏᓐᓄᑦ ᐅᓄᕐᓂᕆᔭᖏᓐᓄᑦ ᐊᖑᓇᓱᒃᑕᐅᒍᓐᓇᖅᑐᑦ ᓇᓄᐃᑦ.  
 
 (2) ᐊᕐᓇᕐᓗᒻᒥᒃ ᑐᖁᑦᑎᔪᖃᑉᐸᑦ, ᑐᖁᑕᐅᔭᕆᐊᖃᑦᑎᓪᓗᒍ ᐃᓅᓯᕐᒥᒃ ᓴᐳᔾᔨᒋᐊᖃᕐᓂᕐᒧᑦ ᐅᕝᕙᓘᓐᓃᑦ 
ᐱᖁᑎᒋᔭᐅᔪᒧᑦ ᒪᓕᓪᓗᓂ ᑎᑎᕋᖅᓯᒪᔪᒥ ᐃᓚᖓ 97(1) ᐃᓗᐊᓂ ᐱᖁᔭᑦ, ᑐᖁᔪᖃᑦᑐᒋᑦᑎᔪᖃᑉᐸᑦ ᓇᓄᕐᒥᒃ 
ᐃᓚᒋᔭᐅᔪᒥᓂᕐᒥᒃ ᑐᖔᓂ ᐊᕐᕌᒍᓕᒃ ᐱᖓᓱᓂᒃ ᒪᓕᓪᓗᓂ ᐅᑯᓂᖓ ᐊᖑᓇᓱᓐᓂᕐᒧᑦ ᒪᓕᒐᕋᓛᑦ 
ᓈᓴᖅᑕᐅᓯᒪᓂᖃᕐᓂᐊᖅᑐᖅ ᐊᑕᐅᓯᐅᑉ ᐊᕐᕙᒋᓗᓂᐅᒃ ᑐᖁᖓᔪᖅ ᓇᓄᖅ.  
 
 (3) ᓇᓄᖅ ᑐᖁᖓᔪᖅ ᐅᕝᕙᓘᓐᓃᑦ ᑐᖁᖓᓱᒋᔭᐅᔪᖅ ᓈᓴᖅᑕᐅᓯᒪᓂᖃᕐᓂᐊᖅᑐᖅ ᐊᖑᓇᓱᒃᑕᒥᓂᖅᑎᑐᑦ, 
ᐊᖑᓇᓱᒃᑕᐅᓚᐅᕐᕈᓂ ᐊᖑᓇᓱᒃᑕᐅᓚᐅᖏᒃᑲᓗᐊᕐᕈᓂᓗ, ᑭᓯᐊᓂᓕ 
 
   (a) ᑐᖁᕐᓂᕈᓂ ᓇᒻᒥᓂᖅ ᐱᑦᔪᑎᖃᑦᑎᐊᕐᓗᓂ;  
 
   (b) ᑐᖁᕐᓂᕈᓂ ᐊᖑᓇᓱᒃᑕᐅᓇᓱᐊᖏᑦᑐᓂ ᓂᕐᔪᑎᑦᑕᐅᓂᒃᑯᑦ, ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ 

ᐅᑯᑎᒎᓇ ᐊᑦᔨᒌᖏᑦᑐᑦ, ᐊᑐᖅᑕᐅᓱᑦ ᐊᒻᒪᓗ ᓄᑖᖑᖅᐸᓪᓕᐊᔪᓄᑦ ᓂᕿᒃᓴᖅᓯᐅᕐᓂᕐᒧᑦ 
ᒪᓕᒐᕋᓛᑦ; 

 
   (c) ᑐᖁᑕᐅᓂᖅᐸᑦ ᐱᑦᔪᑎᖃᕐᓗᑎᒃ ᓇᓪᓕᒃᓵᕈᓐᓃᖁᓪᓗᒍ ᒪᓕᓪᓗᓂ ᑎᑎᕋᖅᓯᒪᔪᒥ 7 

ᐅᑯᓇᓂ ᓂᕿᒃᓴᖅᓯᐅᕐᓂᕐᒧᑦ ᒪᓕᒐᕋᓛᑦ. 
ᐅᖃᐅᓰᑦ:  
• ᓄᑲᐅᑦ ᓇᓄᖅ ᐃᓱᒪᒋᔭᐅᔪᖅ ᑐᖁᒋᐊᖓᓂᒃ ᐊᓈᓇᖓ ᑐᖁᑕᐅᓂᕐᒪᑦ ᐱᖃᓯᐅᑎᓯᒪᔪᖅ ᑕᕝᕙᓂ ᒪᓕᒋᐊᓕᓐᓂ 

ᐅᕝᕙᓘᓐᓃᑦ ᐃᓗᐊᓃᑉᐸ ᐊᑐᓐᖏᑎᑕᐅᔪᒧᑦ (a)?  
• ᓂᕐᔪᑎᒐᓱᐊᖏᓂᒃᑯᑦ ᓂᕐᔪᑎᓂᕐᓂᖅ ᓇᓗᓇᐃᖅᑕᐅᓯᒪᕗᖅ ᑕᐃᔭᐅᓕᖅᑐᒥ ᐊᑦᔨᒌᖏᑦᑐᑦ, ᐊᑐᖅᑕᐅᓲᑦ ᐊᒻᒪᓗ 

ᓄᑖᖑᖅᐸᓪᓕᐊᔪᓄᑦ ᓂᕿᒃᓴᓯᐅᕐᓂᕐᒧᑦ ᒪᓕᒐᕋᓛᓂ.  
 
 (4) ᓇᓄᖅ ᑐᖁᑕᐅᔪᖅ ᐃᓄᒻᒧᑦ ᐅᕝᕙᓘᓐᓃᑦ ᑐᓂᔭᐅᓯᒪᔪᒧᑦ ᓈᓴᖅᑕᐅᓯᒪᓂᐊᖅᑐᖅ ᐊᖑᓇᓱᒃᑕᐅᓯᒪᓂᒃᑯᑦ 
ᑕᐃᑲᖓᑦ ᐅᓄᕐᓂᕆᔭᖏᓐᓂᑦ ᐊᖑᓇᓱᒃᑕᐅᒍᓐᓇᖅᑐᑦ ᑐᓂᔭᐅᓯᒪᔪᑦ ᐆᒪᔪᓐᓂᐊᑎᒃᑯᑦ ᒥᑭᒋᐊᕐᓂᐊᑎᒃᑯᓪᓗ ᑲᑎᒪᔨᖏᓐᓄᑦ 
ᐃᓚᒋᔭᐅᕕᒋᔭᖓ ᑖᒃᓱᒪ ᐃᓄᑉ ᐅᕝᕙᓘᓐᓃᑦ ᑐᓂᔭᐅᓯᒪᔫᑉ, ᑕᐃᓐᓇ ᓇᓄᖅ ᐃᓚᒋᔭᐅᓂᕈᓂ ᓇᓄᕐᓄᑦ ᐅᕝᕙᓘᓐᓃᑦ 
ᐊᒥᓲᓂᖏᑦ ᓇᓄᐃᑦ ᑖᒃᑯᐊ ᐆᒪᔪᓐᓂᐊᑎᒃᑯᑦ ᑐᓂᔭᐅᕕᒋᓯᒪᔭᖏᑕ.  
 
 (5) ᓇᓄᖅ ᑐᖁᑕᐅᔪᖅ ᑭᓇᑐᐃᓐᓇᕐᒧᑦ ᑖᒃᑯᓇᓂ ᐱᖃᓯᐅᔾᔭᐅᓯᒪᖏᑦᑐᓂ ᑎᑎᕋᖅᓯᒪᔪᒥ ᐃᓚᖓ (4) 
ᓈᓴᖅᑕᐅᓯᒪᖃᑕᐅᓂᐊᖅᑐᖅ ᓂᕿᒃᓴᖅᓯᐅᓂᒃᑯᑦ ᑕᐃᑲᖓᑦ ᐅᓄᕐᓂᕆᔭᖏᓐᓄᑦ ᐊᖑᓇᓱᒃᑕᐅᔭᕆᐊᓕᓐᓂᒃ ᑐᓂᔭᐅᓯᒪᔪᑦ 
ᐆᒪᔪᓐᓂᐊᑎᒃᑯ ᒥᑭᒋᐊᕐᓂᐊᕐᑎᒃᑯᑦ ᑲᑎᒪᔨᖏᓐᓄᑦ ᐃᒫᒃ  
   (a) ᑐᓂᔭᐅᓯᒪᔪᑦ ᓇᓄᕐᓄᑦ ᐅᕝᕙᓘᓐᓃᑦ ᐊᒥᓲᓂᖏᓐᓄᑦ ᓇᓄᐃᑦ ᑖᒃᓱᒪ ᓇᓅᑉ 

ᐃᓚᒋᕋᑖᖅᑕᖏᑦ; ᐊᒻᒪᓗ  
   (b) ᖃᓂᕐᓂᖅᐹᖑᔪᖅ ᓇᓅᑉ ᑐᖁᑕᐅᕕᖓᑕ.  
 
ᐅᖃᐅᓯᑦ:  

ᑐᓴᐅᒪᔭᐅᕈᓘᔭᕆᐊᖃᖏᑦᑐᑦ      4 

• ᓇᓄᕐᓂᒃ ᐋᖅᑭᒃᑎᕆᓂᕐᒧᑦ ᒪᓕᒋᐊᓕᓐᓂᒃ ᖃᕆᑕᐅᔭᒃᑯᑦ ᐊᑐᖃᑦᑕᖅᑐᑦ ᐊᕐᕌᒍᑕᒫᑦ ᐋᖅᑭᒃᓯᓪᓗᑎᒃ 
ᐅᓄᕐᓂᕆᔭᖏᓐᓂᒃ ᐊᖑᓇᓱᒃᑕᐅᒍᓐᓇᖅᑐᑦ. ᖃᓄᐃᖏᑦᑐᖅ ᐋᖅᑭᒃᓯᖏᒃᑲᓗᐊᕐᕈᑎᒃ ᐋᖅᑭᒃᓯᒪᓂᐅᔪᒥᒃ ᒪᓕᒐᕋᓛᓂ, 
ᐱᑦᔪᑎᒋᓪᓗᒍ ᐋᖅᑭᒃᑕᐅᓯᒪᓂᖅ ᐊᑐᖅᑕᐅᓂᐊᕐᒪᑦ ᐊᐅᓚᑦᑎᔨᓄᑦ ᐋᖅᑭᒃᑎᕆᑎᓪᓗᒋᑦ ᐅᓄᕐᓂᕆᔭᖏᓐᓄᑦ 
ᐊᖑᓇᓱᒃᑕᐅᒍᓐᓇᖅᑐᑦ, ᑲᔪᓯᑎᑕᐅᓂᐊᖅᑐᑎᓪᓗ ᐋᖅᑭᒋᐊᕈᑎᒃᑯᑦ ᑖᒃᓱᒧᖓ ᑎᓕᓯᔾᔪᑎᒧᑦ.   

• ᓇᓄᕐᒧᑦ ᑐᑭᑖᖃᑎᒌᓐᓂᕐᒧᑦ ᐊᖏᕈᑎ ᐱᕕᖃᑦᑎᑦᑎᔪᖅ ᐱᔮᕆᖏᑦᑐᓂ ᓇᓐᓄᒃᑕᐅᔪᑦ  ᓇᕆᐊᓄᑦ ᑖᒃᑯᓂᖓ 
ᐃᓚᐅᖏᑎᑕᐅᒍᓐᓇᕐᓗᓂ. ᑖᓐᓇ ᐊᐅᓚᑦᑎᓇᓱᐊᕐᓂᕐᒧᑦ ᐊᑲᐅᖏᓕᐅᕈᑕᐅᓂᐊᖅᑐᖅ.  

ᒪᓕᒐᒃᓴᖅ 1 

 
 

ᓇᓄᐃᑦ ᐅᕝᕙᓘᓐᓃᑦ 
ᐊᒥᓲᓂᖏᑦ ᓇᓄᐃᑦ 

ᐅᓄᕐᓂᕆᔭᖏᑦ 
ᐊᖑᓇᓱᒃᑕᐅᒍ

ᓐᓇᖅᑐᑦ 

ᐱᕕᒃᓴᖓ BNL ᐊᕕᒃᑐᖅᓯᒪᔪᑎᒍᑦ 
BNL 

ᐊᒥᐊᒃᑯᑦ 

ᓇᓄᖅ 1 ? ᐊᕐᕌᒍᑕᒫᑦ ?  0 

ᓇᓄᖅ2 4 ᐊᕐᕌᒍᑕᒫᑦ 4  0 

ᓇᓄᖅ3 5 ᐊᕐᕌᒍᑕᒫᑦ 5  0 

ᓇᓄᖅ4 4 ᐊᕐᕌᒎ 
ᐊᐃᑉᐸᓂᑕᒫᑦ 

4  0 

ᓇᓄᖅ5 78 ᐊᕐᕌᒍᑕᒫᑦ 78  0 

ᓇᓄᖅ6 64 ᐊᕐᕌᒍᑕᒫᑦ 64  0 

ᓇᓄᖅ7 6 ᐊᕐᕌᒍᑕᒫᑦ 6  0 

ᓇᓄᖅ 8 32 ᐊᕐᕌᒍᑕᒫᑦ 32  0 

ᓇᓄᖅ 9 41 ᐊᕐᕌᒍᑕᒫᑦ 41  0 

ᓇᓄᖅ 10 96 ᐊᕐᕌᒍᑕᒫᑦ 96  0 

ᓇᓄᖅ 11 34 ᐊᕐᕌᒍᑕᒫᑦ 34  0 

ᓇᓄᖅ 12 57 ᐊᕐᕌᒍᑕᒫᑦ 57  0 

ᓇᓄᖅ 13 25 ᐊᕐᕌᒍᑕᒫᑦ 25  0 

      
 


